
Ауыл шаруашылығы әр елдің экономикасының бір тартушы күші болып табылады. 

Ол халықты азық-түлікпен және кейбір өндірісті шикізатпен қамтамасыз етеді. Ол өз 

кезегінде өсімдік өсіру және мал шаруашылығы болып екі үлкен салаға бөлуге болады. Қазақ 

халқы ертеден жылқы малын асыраған болатын. Қазіргі таңдада Қазақстандада жылқы 

шаруашылығымен айналыатын шаруашылықтар көп.  

Нарықта ауыл шаруашылығында жұмыс атқаратын көптеген ҰБҰА көп, бірақ оны жылқы 

шаруашылығында қолдануға келмейді. Себебі жылқы шаруашылығы үшін талаптар басқа 

болып келеді. Олар: 

 Үлкен ұшу уақыты 

 Ұзақ қашықтық 

 Конструкцияның қарапайымдылығы 

 Сенімді 

 Басқаруға түсінікті 

 Өндіріске арзан 

Елімізде көп жылқы шаруашылығымен айналысатын адамдар оларды үйір немесе табын 

ретінде далада елді мекеннен бөлек ұстайды. Сол себепті жылқы иелері апта сайын оларды 

жолсыз жермен іздеп барып, тексеру керек. Ол біржағынан шығын болса, бір жағынан 

қауіпті болып табылады. 

 

Сурет 1. ҰБҰА жұмыс жасау приципі 

 

Жылқы шаруашылығына қолданылатын ҰБҰА жұмыс жасау приципі мынадан 

тұрады. Алдымен жылқы иесі үйір немесе табынның айғырына GPS датчигін орнатады. 

ҰБҰА ұшырмас бұрын жылқыларды GPS көмегімен іздеп орналасқан жерін анықтайды. 

Содан соң аппараттың бағытын жылқы орналасқан жерге бағыттап, керекті ақпаратты 

жинауды бастайды.  

Жылқы шаруашылығында қолдануға арналған ҰБҰА құрастыру үшін алдымен дайын 

ҰБҰА алып, оны керекті құрылғылармен қамтамасыз еттім. Ол құрылғыларға жылусезгіш 

камера, камера, қуатты аккумулятор, GPS трекер т.б. 

ҰБҰА құрамын негізгі екі құрылымдық бөлікке бөліп қарастыруға болады. Олар 

ҰБҰА борттық жүйесі және пайдалы жүктен тұрады. Борттық жүйеде ҰБҰА ұшу барысында 

керекті барлық жүйелер кіреді, ал пайдалы жүкте бізге керекті ақпаратты алуға болатын 

құрылғылар жатады. Барлық борттық жүйелер мен барлық пайдалы жүк AVR контроллер 

жүйесінде байланыстырылып, прогараммаланды. Төменгі суретте AVR жүйесінде ҰБҰА 

схемасы көрсетілген.  

 
Сурет 2. AVR микроконтроллерінде ҰБҰА жасалу схемасы 

 

Жоғарыдағы талаптарға сәйкес ұшу аппараты ұзақ ұшу қашықтығына ие болуы тиіс 

және кез-келген уақытта жердегі басқару жүйесімен байланыста болуы тиіс. ҰБҰА байланыс 

жүйесінің екі түрін қарастырамыз. Дуплексті байланыс жүйесі телеметриялық басқаруды 

қамтамасыз етеді, яғни аппарат пен басқару жүйесімен тура және кері екі бағытта 

байланысты жүзеге асырады. Симплексті байланыс пайдалы жүктен келетін ақпаратты 

басқару жүйесіне тек бір бағытта жүргізіледі.  

Ғарыштық байланыс арналары бойынша деректерді беру АҚЖ-да ақпараттық 

қорғаудың ең заманауи технологиялары іске асырылуы тиіс. Оларға жатады [1]: 

- ақпараттың құпиялылығын, тұтастығын және шынайылығын қамтамасыз ету үшін 

деректерді криптографиялық қорғау; 

- пайдаланушылар мен желі объектілерінің түпнұсқалығын тексеру үшін 

аутентификация технологиялары; 

- ашық байланыс арналары арқылы берілетін ақпаратты қорғау үшін виртуалды 

қорғалған арналар мен vpn желілерінің технологиялары; 

 - пайдаланушылар деңгейінде қол жеткізуді басқару және ақпаратқа рұқсатсыз қол 

жеткізуден қорғау; 

- ақпараттық ресурстардың қорғалуын белсенді зерттеу үшін басып кіруді анықтау 

технологиясы; 

- вирусқа қарсы алдын алу және қорғаудың мамандандырылған кешендерін пайдалана 

отырып, вирустардан қорғау технологиялары; 

 - кәсіпорын қауіпсіздігінің бірыңғай саясаты негізінде ақпараттық қауіпсіздік 

құралдарын орталықтандырылған басқару; 

- ақпараттық қауіпсіздік технологиялары мен құралдарының ұтымды үйлесуін 

қамтамасыз ететін ақпараттық қауіпсіздікті қамтамасыз етудің кешенді тәсілі.  

Жылқы шаруашылығына бейімделген ҰБҰА үйірді тауып, оны барлауға мүмкіндік 

береді. Ол өз кезегінде шаруалардың жұмысын жеңілдетіп, жылқыны барлау барысында 

төтенше жағдайларды азайтуға көмек береді. Ол 150 км дейінгі қашықтыққа дейін ұша 

алады. 

